
॥ లఘుసప్తశతీస్తోత్రమ్  ॥

॥ లఘుసప్తశతీస్తోత్రమ్  ॥

శ్రీగణేశాయ  నమః ॥
యత్కర్మ ధర్మనిలయం ప్రవదన్తి  తజ్జ్ఞా

యజ్ఞాదికం  తదఖిలం సకలం త్వయైవ  ।
త్వాం చేతనాయత ఇతి ప్రవిచార్యం  చిత్తే

నిత్యం త్వదీయచరణౌ శరణం ప్రపద్యే  ॥ ౧॥
పాథోధినాథతనయాపతిరేవ శేష-
పర్యఙ్కలాలితవపుః పురుషః పురాణః ।

త్వన్మోహపాశవివశో జగదమ్బ సోఽపి
వ్యాఘూర్ణమాననయనః  శయనం చకార ॥౨॥

తత్కౌతుకం జనని యస్య జనార్దనస్య
కర్ణప్రసూతమలజౌ   మధుకైటభాఖ్యౌ  ।

తస్యాపియౌ న భవతః సులభౌ విహన్తుం
త్వన్మాయయా కవలితౌ విలయం గతౌ తౌ ॥ ౩॥

యన్మాహిషం వపురపూర్వబలోపపన్నం
యన్నాకనాయకపరాక్రమజిత్వరం  చ ।

యల్లోకశోకజననప్రతిబద్ధహార్దం   
తల్లీలయైవ   దలితం గిరిజే భవత్యా ॥ ౪॥

యోధూమ్రలోచన  ఇతి ప్రథితః  పృథివ్యాం
భస్మీబభూవ సమరే తవ హుఙ్కృతేన ।

సర్వాసురక్షయకరే గిరిరాజకన్యే మన్యే
స్వమన్యుదహనే కృత ఏష హోమః ॥ ౫॥

కేషామపి త్రిదశనాయకపూర్వకాణాం  జేతుం
న జాతు సులభావితి చణ్డముణ్డౌ  ।

తౌ దుర్మదౌ తు పరమామ్బరతుల్యరూపే
మాతస్తవాసి కులిశాత్పతితౌ విశీర్ణౌ ॥౬॥

దౌత్యేన తే శివ ఇతి ప్రథితప్రభావో 
దేవోఽపి దానవపతేః సదనం జగామ ।

॥ లఘుసప్తశతీస్తోత్రమ్  ॥

భూయోఽపి తస్య చరితం ప్రథయాఞ్చకార
సా త్వం ప్రతీతి  శివదూతివిజృమ్భితం తత్ ॥ ౭॥

చిత్రం  తదేతదమరైరపి  యే న పేయాః
శస్త్రాభిధాతపతితాద్రుధిరాదపర్ణే   ।

భూమౌ బభూవురమితాః ప్రతిరక్తబీజా  -
స్తేఽపి త్వయైవ  గగనే గిలితాః సమస్తాః ॥౮॥

ఆశ్చర్యమేతదఖిలం యదభూః సురారి-
త్రైలోక్యవైభవవిలుణ్ఠనజుష్టపాణీ     ।

శస్త్రైర్నిహత్య  భువి శుమ్భనిశుమ్భసంజ్ఞౌ
నీతౌ త్వయా జనని తావపి నాకలోకమ్ ॥౯॥

త్వత్తేజసి ప్రలయకాలహుతాశనేఽస్మిన్ -
నస్తం ప్రయాన్తి  భువనాన్యఖిలాని సద్యః ।

తస్మిన్నిపత్య శలభా ఇవ దానవేన్ద్రా
భస్మీభన్వతి హి భవాని కిమత్ర చిత్రమ్  ॥ ౧౦॥

కిం వర్ణయామి  భవతీం భవతి ప్రతాప -
సంవర్ధనప్రణయినీ   ప్రణమజ్జనేథు   ।

తత్కిం పృణామి భవతీం భవతి ప్రతాప -
సంవర్ధని  ప్రణయినీం  విపదాస్థితేషు  ॥ ౧౧॥

వామే కరే తదితరే చ తథోపరిష్టాత్
పాత్రం  సుధారసయుతం వరమాతులిఙ్గమ్  ।

ఖేటం గదాం చ దధతీం భవతీం భవానీం
ధ్యాయన్తి యేఽరుణనిభాం కృతినస్త ఏవ ॥ ౧౨॥

యద్వారుణాత్పరమిదం జగదమ్బ యస్తే
బీజం స్మరేదనుదినం మదనాదిరూఢమ్ ।

మాయాఙ్కితం తిలకితం తరుణేన్దుబిన్దు
నాదైరతీన్ద్రమిహ   రాజ్యమసౌ భునక్తి ॥ ౧౩॥

ఆవాహనం యజనవర్ణనమగ్నిహోత్రం 
కర్మార్పణం తవ విసర్జనమత్ర  దేవి ।

మోహాన్మయా కృతమిదం సకలాపరాధం

మాతః క్షమస్వ వరదే బహిరన్తరస్థే ॥ ౧౪॥
అన్తఃస్థితాప్యఖిలజన్తుషు  తన్తురూపా

విద్యోతసే బహిరిహాఖిలవస్తురూపా ।
కా భూరిశబ్దరచనా  వచనాతిగాసి

దీనం జనం జనని మామిహ నిష్ప్రపఞ్చమ్ ॥ ౧౫॥
ఏతత్పఠేదనుదినం దనుజాన్తకారి

చణ్డీచరిత్రమతులం   భువి యస్త్రికాలమ్  ।
శ్రీమాన్సుఖీ  దనుజపూర్ణభగః  క్షమీ స్యా-
ద్యోగీ చిరన్తనవపుః కవిచక్రవర్తీ   ॥ ౧౬॥

ఇతి లఘుసప్తశతీస్తోత్రం  సమ్పూర్ణమ్  ॥

